
REGLUGERÐ 
um skilti í lögsögu Akureyrar. 

1. kafli. 
Markmið. 

Að skilti falli sem best að bæjarmyndinni. 
Að ákveða stærð skilta, stjórna uppsetningu þeirra og staðsetningu. 

Að þau skilti sem leyfð verða séu fróðleg og gagnleg fyrir borgarana. 

Staðsetning og útlit skilta fari ekki í bága við umferðaröryggi. 

Að fullt tillit sé tekið til nágranna, þ.e. nábýlis- eða grenndarréttar. 

2. kafli. 
Skilgreiningar og flokkun 

Skilti (auglýsing). 

Með orðinu skilti eða auglýsing eða öðrum samsvarandi orðum, er í reglum 

þessum átt við hverskonar texta, myndir eða myndverk sem ætlað er að vekja 
athygli á vörum, þjónustu eða starfsemi hverskonar. Gildir einu hvort þau eru 

hreyfanleg, föst eða komið fyrir til lengri eða skemmri tíma. Sama er hvort þau 
eru sett á einkalóð, opinbert svæði eða á mannvirki, hvort sem er á spjöld, borða, 

flögg, máluð á húsvegg eða með öðrum sambærilegum hætti. 

Almenn skilti. 

Skilti af hefðbundinni gerð önnur en ljósaskilti og flettiskilti. Almenn skilti mega 

engu að síður vera lýst upp með venjubundnum hætti, þ.e. með stöðugu ljósi. 

Ljósaskilti. 

Með orðinu ljósaskilti er átt við skilti þar sem form eða texti eru mynduð með 
ljósum, eða öðrum samsvarandi hætti. 

Flettiskilti. 

Með orðinu flettiskilti er átt við skilti þar sem skipt er um mynd á skiltinu með 

stuttu millibili á vélrænan hátt. 

Stærð. 

Með stærð skilta er átt við heildarumfang þeirra. 

Þjónustuskilti - "nafnskírteini'. 

Skilti sem sýna nafn og heimilisfang íbúa, heiti fyrirtækis, þjónustu, starfsemi 

eða vörumerki þess, sem komið er fyrir á eigin lóð eða mannvirki. 

Auglýsingaskilti. 

Skilti eða auglýsing, sem komið er fyrir utan eigin lóðar eða starfsstöðvar 

auglýsandans. 

Ratmerki. 

Skilti sem upplýsa um stað og leið að tiltekinni þjónustu eða fyrirtæki.

Bráðabirgðaskilti. 

Viðburðaskilti. - Skilti eða auglýsing sem tengist nákvæmlega tímasettum 
viðburðum, s.s. hátíðum, sýningum, ráðstefnum, mótum og keppni. 
Lausaskilti. - Skilti eða auglýsing sem ekki er með varanlegum festingum við 
jörð eða mannvirki. (Gormaskilti - dagskilti). 

Hverfaskipting og svæðaskipting. 

Þar sem talað er um hverfa- og svæðaskiptingu er átt við skiptingu skv. 
aðalskipulagi Akureyrar fyrir árin 1990-2010 ásamt síðari breytingum. 

Grennd - nábýlisréttur. 

Skylda þess sem setur upp skilti, að leita álits nágranna og réttur nágranna til 

þess að taka afstöðu til uppsetningar. Skylda leyfisveitanda, þar sem við á, til að 
veita nágranna færi á að taka afstöðu til leyfisveitingar og skylda til að virða 
rökstudd sjónarmið nágranna í þeim efnum. 

Umferðaröryggi. 

Það öryggi sem ætlað er að ná fram með reglum umferðarlaga og annarra laga 
og reglna, s.s. byggingar- og skipulagslaga. 

3. kafli. 
Almennar reglur. 

um einstaka flokka. 

Þjónustuskilti. 

Þjónustuskilti má eigandi eða umráðamaður lóðar setja upp án leyfis, enda séu 
þau innan leyfðra stærðarmarka og staðsetning sé í samræmi við það sem hér 

greinir. 
Um þjónustuskilti gildir þó sú almenna takmörkun að ætíð sé þörf á leyfi sé um 

að ræða ljósaskilti eða veltiskilti. Byggingarfulltrúi veitir leyfi fyrir ljósa- og 

veltiskiltum í samráði við byggingarnefnd. Skal þar einkum miðað við að 
staðsetning skilta taki mið af umferðaröryggi. Ber einkum að gæta að afstöðu til 
umferðarljósa og merkja sbr. og gr. 3.1.4. Í leyfi fyrir skilti skal einnig ákveða 

hver megi vera tíðni á breytingum á texta og/eða myndformum. 

Stærð þjónustuskilta skal vera innan þeirra marka er hér greinir: 
a. Íbúðahverfi: mesta stærð á skilti hvers íbúa (fjölskyldu) skal vera 0,1 m2, 

mesta samanlögð stærð á skilti stofnana og fyrirtækja skal vera 0,75 m2. 

b. Miðbær/miðhverfi, verslunar- og þjónustuhverfi, stofnanasvæði, svæði fyrir 
almennan atvinnurekstur, iðnaðarsvæði, hafnar- og flugvallarsvæði: 
mesta samanlögð stærð skilta skal vera 3 m2 fyrir hverja 1000 m2 lóðar, eða 3 

m2 fyrir hverja 1000 m2 gólfflatar húss. Sé samanlögð stærð skilta meiri en 6 
m2 skal þó ætíð leita samþykkis byggingarnefndar. 
Staðsetning þjónustuskilta má ekki fara í bága við eftirgreindar reglur. Sé vafi 
um hvort staðsetning sé rétt skal leita samráðs byggingarfulltrúa. 

Almenn skilyrði: 
Hæð skilta yfir mestu þakhæð má ekki vera meiri en 2 m, nema til komi samþykki 

byggingarnefndar. 
Gæta skal þess að skilti sem komið er fyrir á lóð skapi ekki slysahættu t.d. með

því að hindra útsýni á gatnamótum, við tengingar lóða eða við gangbrautir. Einnig 
skal gæta þess að þau hvorki skyggi á eða trufli bakgrunn umferðarljósa, 
umferðarmerkja eða trufli umferð á annan hátt. 
Ef nauðsynlegt reynist að breyta umferðarmerkingum, setja upp umferðarljós 

o.s.frv. skulu eigendur skilta færa þau til samræmis við það ef með þarf. 

Sérstök skilyrði: 

Stofnbraut: skilti sem snúa að stofnbraut skulu ekki vera nær gatnamótum og/eða 
gangbrautum en 50 metra. 

Tengibraut: skilti sem snúa að tengibraut skulu ekki vera nær gatnamótum og/eða 
gangbrautum en 30 metra. 
Safngötur: skilti sem snúa að safngötu skulu ekki vera nær gatnamótum en 30 
metra og ekki nær gatnamótum tengibrauta en 20 metra. 

Samráð skal hafa við sameigendur og/eða aðra rekstraraðila í sömu byggingu 

og/eða á sömu lóð um uppsetningu og staðsetningu þjónustuskilta. Lög um 

fjölbýlishús (núgildandi lög nr. 59/1976) gilda hér skv. efni sínu (sbr. 2. mgr. 2. 
gr. laganna) og eftir atvikum byggingarlög og reglugerð. Einnig er skylt að gæta 

reglna um grennd og virða rétt nágranna í því sambandi. 

Auglýsingaskilti. 

Bannað er að setja upp auglýsingaskilti nema á þar tilgreindum stöðum. 
Byggingarfulltrúi lætur hanna skiltastanda fyrir auglýsingaskilti og skal útlit þeirra 
samræmt. 
Byggingarfulltrúi og skipulagsstjóri ákveða stærð skiltastanda með tilliti til 

aðstæðna. Skal við það miðað að stærð geti verið breytileg þannig að hægt sé 
að koma til móts við eftirspurn að vissu marki. 
Ákveða skal hámarksfjölda auglýsenda á hverjum skiltastandi og þar með 

hámarksstærð hverrar auglýsingar hjá hverjum auglýsanda. Einnig má ákveða 
fjölda þeirra orða, vörumerkja o.s.frv. sem mega vera á hverri auglýsingu svo að 
skiltin verði einföld og auðlæsileg og hafi ekki truflandi áhrif á umferð. 

Skipulagsnefnd ákveður staði fyrir skiltastanda eftir tillögum skipulagsstjóra. 

Tryggja skal að fullt tillit sé tekið til nágranna við staðsetningu skiltanna og leitað 
eftir athugasemdum þeirra þegar við á. 
Heimilt er að fela félagasamtökum og/eða einkaaðilum uppsetningu og rekstur 
skiltastanda t.d. með útboði. Rekstraraðilar mega ekki jafnframt vera auglýsendur 

á skiltastöndum. Standarnir skulu vera eign Akureyrarbæjar. 

Leiga rekstaraðila fyrir standinn skal taka mið af stærð og staðsetningu hans. Sjái 

rekstaraðili um smíði og uppsetningu standsins er heimilt að draga sannanlegt 
verð hans frá leigugreiðslum. 

Byggingarfulltrúi (tæknideild) skal hafa eftirlit með skiltastöndunum og tryggja 

að viðhald þeirra sé fullnægjandi og að farið sé eftir settum reglum um útlit og 

fjölda auglýsinga. Sé misbrestur á skal Akureyrarbæ heimilt að rifta 

rekstarsamningi sér að skaðlausu. 

Bæjarstjórn setur nánari fyrirmæli um rekstur skiltastandanna. 

Ratmerki. 

Uppsetning ratmerkja er bönnuð. 
Þó skal heimilt að setja upp leiðbeiningarkort af bænum, einstökum bæjarhlutum

eða hverfum, á þeim stöðum sem byggingarnefnd ákveður í samráði við 
skipulagsstjóra. Skal þá jafnframt tryggja að öllum auglýsendum og opinberum 

aðilum gefist kostur á að koma upplýsingum á framfæri. 
3.3.3  Heimilter að leyfa félögum, samtökum og/eða einkaaðilum að sjá um uppsetningu 

og rekstur leiðbeiningarkorta. 

3.4 Bráðabirgðaskilti. 

3.4.1  Viðburðaskilti. 

3.4.1.1 Heimilt er að setja upp viðburðaskilti með leyfi byggingarfulltrúa. Í leyfi fyrir 

þeim skal tilgreina tímamörk. 

3.4.1.2 Byggingarfulltrúi lætur hanna festingar fyrir viðburðaskilti, þ.m.t. borða, veifur 

flögg o.s.frv. 

3.4.1.3 Skipulagsnefnd ákveður staðsetningu þeirra festinga sem um getur í grein 3.4.1.2 

eftir tillögu skipulagsstjóra. Gæta skal reglna um grennd. 
3.4.1.4 Staðsetning annarra viðburðaskilta er háð leyfi byggingarfulltrúa. Skal stærð þeirra 

ekki vera meiri en 0,75 m2. Við staðsetningu þeirra skal einkum tekið mið af 
umferðaröryggi sbr. gr. nr. 3.1.4. og annarra reglna eftir því sem við á. 

3.4.2  Lausaskilti. 

3.4.2.1 Aðeins er heimilt að setja upp lausaskilti á eigin lóð. Í miðbæ og sambærilegum 

stöðum (einkum þar sem byggt er á lóðarmörkum) er þó heimilt að setja upp 

lausaskilti á lóðarmörkum eða við þau. 

3.4.2.2 Lausaskilti skulu að jafnaði aðeins standa úti á opnunartíma starfsstöðvar. 
3.4.2.3 Stærð þeirra skal vera innan við 0,75 m2 og standur þeirra hafa innan við 1/2 

metra radíus. 
3.4.2.4 Staðsetja skal lausaskilti við starfsstöð þannig að umferð vegfarenda sé greið og 

hindrunarlaus. Þar sem skilti eru sett á gangstéttir og stíga skal minnsta óhindraða 
gönguleið ávallt vera minnst 150 cm breið og skilti aldrei breiðari en 50 cm. 

Skiltin skulu sett sem næst húshlið en aldrei við götubrún. Bannað er að setja 

lausaskilti upp á umferðareyjum eða við stofn- og tengibrautir og staðsetja þau 

þannig við gangbrautir og gatnamót að þau valdi truflun fyrir umferð. 

3.5 Auglýsingar á íþróttaleikvöngum. 

3.5.1 Um þjónustuskilti á íþróttaleikvöngum gilda sömu reglur og um þjónustuskilti 

almennt. 

3.5.2  Auglýsingaskilti á íþróttaleikvöngum eru heimil með þeim takmörkunum að þau 

snúi aðeins að áhorfendum og leikvanginum sjálfum og séu ekki hærri en 1,5 
metrar. 

3.5.3 Íþrótta- og tómstundaráð skal hafa umsjón með auglýsingum á íþróttaleikvöngum 

í eigu Akureyrarbæjar. 

3.6 Almenn undanþáguheimild. 

3.6.1 Byggingarnefnd getur, mæli sérstök rök og aðstæður með því, vikið frá 

framangreindum reglum. Sækja skal um slíka undanþágu með sérstakri umsókn. 

Skal við afgreiðslu umsóknar gæta allra sömu meginreglna og að framan greinir 

eftir því sem við á.

3.7 Meginregla um grennd, útlit skilta o.fl. 

3.1.1 Ætíð skal leitast við að tryggja að fullt tillit sé tekið til sameigenda og annarra 

rekstaraðila á sömu starfsstöð sem og nágranna. Skal þá almennt leitast við að 
samræma útlit og stærð skilta og tryggja að þau hindri ekki útsýni, birtu sólar 

o.s.frv. Um texta og útlit skilta að öðru leyti, skal fullt tillit tekið til almennra 

reglna (s.s. alm. hegningarlaga, jafnréttislaga, siðareglna auglýsingastofa o.s.frv). 

Sérstaklega skal tryggja að texti sé á vönduðu íslensku máli. Þó skal heimilt að 
auglýsa skrásett vörumerki, þ.m.t. á erlendu máli. 

4. kafli. 
Umsóknir og leyfisveiting. 

Umsóknir. 
4.1 Þar sem vikið er frá almennum reglum og leyfis er þörf gilda eftirfarandi reglur. 
4.2 Hver sá sem óskar leyfis til að hanna eða koma fyrir skilti skal skila skriflegri 

og undirritaðri umsókn til byggingarfulltrúa. 

4.3 Hverri umsókn skal fylgja: 
Nafn, kennitala, heimilisfang og símanúmer eiganda skiltis og lóðarhafa sé hann 

annar. 
Staðsetning skiltis. 
Málsett afstöðumynd, útlitsteikningar og sneiðingar, í mælikvarðanum 1:100 eða 

1:200 auk texta sem á skiltinu á að vera sem og aðrar upplýsingar sem taldar 

eru nauðsynlegar. Teikningar þessar skulu felldar inn í aðaluppdrátt lóðar. 

Ljósmynd sem sýnir hvar skilti skal komið fyrir. 

Greinargerð um uppsetningu, festingar og gerð skiltis (t.d. veltiskilti, ljósaskilti 
o.s.frv.). 

Viðurkenning Rafmagnseftirlits ríkisins ef við á. 

Nafn og heimilisfang þess sem hannar skiltið 
Nafn og heimilisfang þess sem setur upp skiltið. 
Undirritað samþykki lóðarhafa ef hann er annar en umsækjandi sem og annarra 

lóðareiganda og/eða rekstraraðila ef fleiri eru en einn. 

Leyfisveiting. 

44 Byggingarfulltrúa ber innan mánaðar frá dagsetningu umsóknar annað hvort að 
afgreiða hana eða, ef umsóknin er ófullnægjandi, vekja athygli umsækjanda á því 

sem ábótavant er. 
4.5 Vafaatriðum varðandi leyfisveitingar má vísa til byggingarnefndar. Umsækjandi 

um skilti getur einnig áfrýjað til nefndarinnar ef hann telur úrskurð 
byggingarfulltrúa ekki réttmætan. 

4.6 Leyfishafa bráðabirgðaskiltis er skylt að virða þau tímamörk sem leyfið tilgreinir. 
47 Afgreiðslur byggingarfulltrúa skulu lagðar fyrir byggingarnefnd til staðfestingar. 

4.8 Bæjarstjórn ákveður leyfisgjald með sérstakri gjaldskrá. 

5. kafli. 
Eftirlit og refsiákvæði. 

Eftirlit. 
5.1 Eftirlit með skiltum er í höndum byggingarfulltrúa og skal hann einkum annast 

eftirfarandi: 
Fylgjast með því að skilti sem ekki þarf leyfi fyrir séu samkvæmt reglum þessum. 

Taka við og skrá umsóknir og tryggja að þau skilti sem leyfð eru og upp eru sett 

samrýmist reglunum og öðrum þeim skilyrðum sem sett kunna að vera.

Vekja athygli á annmörkum hjá þeim sem setja upp skilti og gefa þeim frest til 

þess að bæta úr (skrifleg áminning). 

Refsiák væði. 

5.2 Sé tilmælum byggingarfulltrúa skv. ákvæði $.1 eða reglur þessar að öðru leyti 

brotnar getur byggingarfulltrúi eða byggingarnefnd beitt ákvæðum 9. kafla 

byggingarreglugerðar (nr. 177/1992). 

6. kafli. 
Eldri skilti - Gildistaka. 

Eldri skilti. 
6.1 Þau skilti sem þegar hafa leyfi og eru með þeim hætti að sækja hefði þurft um 

leyfi skv. reglum þessum skulu halda því leyfi í 1 ár frá gildistöku reglna þessara. 

Innan þess tíma skulu leyfishafar sækja um leyfi fyrir þeim að nýju en ella 

fjarlægja skiltin. 
Þau skilti sem sett hafa verið upp án leyfis skulu hlutaðeigandi aðilar hafa fjarlægt 
innan þriggja mánaða frá gildistöku reglna þessara séu þau leyfisskyld skv. reglum 

þessum. Þó skal heimilt að sækja um leyfi fyrir þeim innan þess tíma skv. reglum 

þessum. 

6.3 Brjóti þau skilti, sem um getur í greinum 6.1 og 1. mgr. 6.2 bersýnilega gegn 
ákvæðum um umferðaröryggi er byggingarfulltrúa þó heimilt að láta fjarlægja 
þau strax. 

Reglugerð þessi sem bæjarstjórn Akureyrar hefur samið og samþykkt, staðfestist 

hér með samkvæmt 5. gr. byggingarlaga nr. 54, 16. maí 1978 til þess að öðlast gildi 

þegar í stað. 
Umhverfisráðuneytið, |. október 1993. 

Fh.r. 

Magnús Jóhannesson. 

Hólmfríður Snæbjörnsdóttir. 

